
ANNOTATSIYA

Ushbu maqolada Farg‘ona vodiysining sug‘oriladigan cho‘l tuproqlarida rux (Zn) elementining geokimyoviy xususiyatlari
o‘rganilgan. Tadgiqotda tuproq profili bo‘yicha Zn elementining yalpi va harakatchan shakllari aniglanib, ularning vertikal tagsimlan-
ishi hamda sug‘orish ta’sirida migratsiya xususiyatlari baholangan. Tadqiqot natijalari sug‘oriladigan cho‘l tuproqlarida Zn elemen-
tining asosan yuqori qatlamlarda to‘planishini, uning harakatchanligi esa tuprogning fizik-kimyoviy xossalari va sug‘orish sharoitiga
bog‘ligligini ko‘rsatdi. Olingan natijalar sug‘oriladigan tuproqglarda ruxning geokimyoviy holatini baholash, tuproq unumdorligini
saglash va barqaror gishloq xo‘jaligini rivojlantirish uchun ilmiy asos bo‘lib xizmat giladi.

KIRISH

Sug‘oriladigan tuproqglardan samarali foydalanish, ularning unumdorligini saqglash va ekologik bar-
qarorligini ta’minlash zamonaviy qishloq xo‘jaligining muhim yo‘nalishlaridan biri hisoblanadi. Sug‘orish
jarayonida tuprogning fizik-kimyoviy xossalari hamda mikroelementlarning geokimyoviy holati o‘zgarib, bu
jarayon tuproq unumdorligi va agroekotizimlar bargarorligiga bevosita ta’sir ko‘rsatadi [1, 2].

Mikroelementlar, aynigsa rux (Zn), tuprogning geokimyoviy jarayonlari, elementlarning migratsiyasi
va bioo‘zlashtirilishida muhim o‘rin tutadi. Ularning tuproq profilidagi tagsimlanishi hamda harakatchan-
ligi geokimyoviy va biogeokimyoviy omillar ta’sirida shakllanadi [3, 4, 5]. Sug‘orish, organik va min-
eral o‘g‘itlardan foydalanish mikroelementlarning harakatchanligi va migratsiyasiga sezilarli ta’sir ko‘rsatishi
aniglangan [6, 7, 8].

So‘nggi yillarda tuprog—o‘simlik tizimida mikroelementlarning geokimyoviy xususiyatlari, ekologik
ahamiyati va inson salomatligidagi o‘rni bo‘yicha keng qamrovli tadqiqotlar olib borilmoqda [9, 10, 11].
O‘zbekiston sharoitida, jumladan, sug‘oriladigan cho‘l tuproqlarining geokimyoviy xususiyatlari hamda rux ele-
mentining tagsimlanish qonuniyatlari bo‘yicha ayrim tadqiqotlar mavjud bo‘lsa-da, ushbu yo‘nalish hali yetarli
darajada o‘rganilmagan [12, 13].

Shu sababli mazkur tadgiqotning magsadi Farg‘ona vodiysi sug‘oriladigan cho‘l tuproglarida rux (Zn)
elementining geokimyoviy xususiyatlari, tuproq profili bo‘yicha tagsimlanishi va migratsiya qonuniyatlarini
aniglashdan iborat.

TADQIQOT OB’EKTI VA USULLARI. Tadqiqot ob’ekti Farg‘ona vodiysining sug‘oriladigan cho‘l
tuproglari bo‘lib, tadgiqot hududi uzoq yillar (50-70 yil) davomida sug‘orib dehqonchilik gilinayotgan maydon-
larni qamrab oladi.

Tuproq namunalaridagi rux (Zn) elementining miqdori va geokimyoviy xususiyatlari O‘zbekiston Re-

spublikasi Fanlar akademiyasi Yadro fizikasi instituti Aktivatsion analiz laboratoriyasida neytron-aktivatsion
tahlil usuli yordamida aniqlandi. Namunalar atom reaktorida 5x10'% neytron/sm?-s neytron oqimi bilan nurlan-
tirilib, elementlarning yarim yemirilish davriga asoslangan holda ularning konsentratsiyasi hisoblab chiqildi.

TADQIQOT NATIJALARI. Sug‘oriladigan cho‘l tuproglarining geokimyoviy holati mikroelement-
larning, aynigsa rux (Zn) elementining tuproq profilida tagsimlanishi va harakatchanligi bilan tavsiflanadi.
Mikroelementlarning yalpi va harakatchan miqdorlari tuprogning mexanik tarkibi, gumus miqdori, genetik qat-
lamlari hamda sug‘orish sharoitiga bog‘liq holda o‘zgaradi.

Tadgiqot natijalari shuni ko‘rsatdiki, sug‘oriladigan cho‘l tuproglarida Zn elementining yalpi va
harakatchan shakllari haydov hamda haydov osti qatlamlarida turlicha tagsimlangan. Eskidan sug‘oriladigan
tuproglarda Zn miqdori yangidan sug‘oriladigan tuproglarga nisbatan yuqoriroq bo‘lib, bu holat uzoq yillar
davomida qo‘llanilgan mineral o‘g‘itlar, xususan superfosfat tarkibidagi rux bilan izohlanadi.

Shuningdek, mikroelementlarning vertikal migratsiyasi sug‘orish rejimi va tuprogning fizik-kimyoviy
xossalariga bevosita bog‘liq ekanligi aniglandi. Olingan natijalar sug‘oriladigan cho‘l tuproglarida rux elemen-
tining geokimyoviy holatini baholash, tuproq unumdorligini saqlash hamda agroekotizimlarni barqaror boshqar-
ishda muhim ilmiy ahamiyatga ega.

1-xaaBas

Sug‘oriladigan cho‘l tuproqglarida rux (Zn) elementining yalpi va harakatchan miqdori

Tuproq turi Chuqurligi, sm Yalpi Zn, mg/kg Harakatchan Zn, mg/kg
0-26 105 1,00
Eskidan sug‘oriladigan 26-42 80 1,10
42-56 77 0,90
. et 0-22 69 1,00
Yangidan sug‘oriladigan 9934 99 0,64
Litosfera klarki - 83,0 8,3

Yuqoridagi jadval ma’lumotlariga ko‘ra, sug‘oriladigan cho‘l tuproglarida rux (Zn) elementining yalpi va
harakatchan miqdorlari sug‘orish muddati hamda tuproq gatlamlariga qarab farglanadi. Eskidan sug‘oriladigan tupro-
glarning haydov qatlamida yalpi Zn miqdori 105 mg/kg ni tashkil etib, bu litosfera klarkidan (83 mg/kg) yuqori ekanligi
aniqlandi. Pastki qatlamlarda esa uning miqdori 77—80 mg/kg oralig‘ida kuzatildi.

Yangidan sug‘oriladigan tuproglarda yalpi Zn miqdori 69-99 mg/kg, harakatchan shakllari esa 0,64—1,00
mg/kg oralig‘ida o‘zgardi. Tadqiqot natijalari sug‘orishning uzoq muddatli ta’siri va agrotexnik tadbirlar, aynigsa
mineral o‘g‘itlardan foydalanish, rux elementining tuproqda to‘planishi va geokimyoviy taqsimlanishiga sezilarli ta’sir
ko‘rsatishini tasdiglaydi.

uproq qatlamlarida rux (Zn) elementining geokimyoviy holatini baholashda konsentratsiya klarki (KK) va klark
tagsimoti (Kt) muhim geokimyoviy ko‘rsatkichlar hisoblanadi. Ushbu ko‘rsatkichlar Zn elementining tuproq profilida
to‘planishi va migratsiya xususiyatlarini tavsiflaydi. Sug‘oriladigan cho‘l tuproglarida Zn elementining KK va Kt giymat-
lari 2-jadvalda keltirilgan.

Jadval ma’lumotlariga ko‘ra, eskidan sug‘oriladigan cho‘l tuproqlarining haydov qatlamida rux elementining kon-
sentratsiya klarki (KK=1,27) bo‘lib, Zn ning nisbatan to‘planganligini ko‘rsatadi. Pastki qatlamlarda esa ushbu ko‘rsatkich
0,93-0,96 gacha kamayadi.

2-jadval
Sug‘oriladigan cho‘l tuproqlarida rux (Zn) elementining geokimyoviy ko‘rsatkichlari

Tuproq turi Chuqurligi, sm Konsentratsiya klarki Klark tagsimoti (Kt)
(KK)
0-26 1,27 0,79
Eskidan sug‘oriladigan 26-42 0,96 1,04
42-56 0,93 1,08
. S 0-22 0,83 1,20
Yangidan sug‘oriladigan 9934 1.19 0.84

Klark tagsimoti (Kt) giymatlari 0,79—1,08 oralig‘ida bo‘lib, rux elementining tuproq profili bo‘yicha nisbatan
barqaror migratsiyasini ifodalaydi.

Yangidan sug‘oriladigan tuproglarda haydov gatlamida KK=0,83, quyi qatlamda esa 1,19 ni tashkil etdi. Klark
tagsimoti mos ravishda 1,20 va 0,84 ga teng bo‘lib, bu sug‘orish sharoiti va tuprogning geokimyoviy xususiyatlari ta’sirida
rux elementining vertikal qayta tagsimlanishini ko‘rsatadi.

XULOSA

Tadqiqot natijalari sug‘oriladigan cho‘l tuproglarida rux (Zn) elementining geokimyoviy taqsimlanishi sug‘orish
muddati va tuproq qatlamlariga bog‘ligligini ko‘rsatdi. Eskidan sug‘oriladigan tuproqlarda Zn miqdori va konsentratsiya
klarki yuqoriroq bo‘lib, bu uzoq muddatli sug‘orish hamda agrotexnik tadbirlar ta’sirida elementning yuqori gatlamlarda
to‘planishini tasdiglaydi. Olingan natijalar rux elementining geokimyoviy holatini baholash, tuproq unumdorligini saqlash
va sug‘oriladigan yerlardan barqaror foydalanishda muhim ilmiy asos bo‘lib xizmat qiladi.

